
U G O V O R 

o  vršenju usluga pregleda i ispitivanja sredstava rada sa izdavanjam zapisnika i upotrebnih 

dozvola 

 
PREDMET UGOVORA 

 

Član 1. 

Predmet ovog Ugovora je vršenje usluga pregleda i ispitivanja sredstava rada sa izdavanjem zapisnik 

i upotrebnih dozvola , u skladu sa ponudom Izvršioca broj: 03/18  od 08.01.2018. godine koja je sastavni 

dio ovog Ugovora, prema Odluci o rezultatima okončanog postupka izbora najpovoljnijeg ponuđača za 

vršenje usluga broj:                            od  08.01.2018. godine. 

 

                  Član 2. 

Izvršilac se obavezuje da će usluge koje su predmet Ugovora vršiti u prostorijama Ugovornog organa, 

a sve prema potrebama Naručioca i na osnovu njegove pismene narudžbe. 

U narudžbi Naručilac je dužan navesti koju vrstu usluge traže od Izvršioca. 

 

 

 



CIJENA 

Član 3. 

Izvršilac se obavezuje da će Naručiocu usluge iz predmeta Ugovora vršiti po cijenama iz Ponude  

broj: 03/18 od 08.01.2018. godine koje ukupno iznose: 3.900,00 KM. 

U cijenu nije uključen PDV. 

 

ROK IZVRŠENJA USLUGA 
 
      Član 4. 

Rok izvršenja usluga je 30 dana po prijemu narudžbe. 

  

NAČIN PLAĆANJA 
                                                                Član 5. 

 

Za izvršene usluge, koje su predmet Ugovora, Izvršilac će na osnovu narudžbe i radnog naloga koji je 

ovjeren od strane ovlaštenog predstavnika Naručioca ispostaviti Naručiocu fakturu. Izvršene usluge 

Naručilac će platiti na transakcijski račun Izvršioca u roku od  30  dana od dana fakturisanja. 

 

OBAVEZE IZVRŠIOCA 
                Član 6. 
Izvršilac se obavezuje da će usluge koje su predmet Ugovora vršiti kvalitetno i u dogovorenom roku. 

U slučaju nekvalitetno izvršene usluge Naručilac ima pravo od Izvršioca zahtjevati da otkloni uočene 

nedostatke. 

Reklamaciju na kvalitet izvršene usluge Naručilac saopštava Izvršiocu odmah, a najkasnije 7 (sedam) 

dana od dana preuzimanja izvršene usluge. 

      Član 7. 
Rok za otklanjanje nedostataka je odmah, a najkasnije 3 dana od dana saopštavanja istih. 

 

UGOVORNE KAZNE 
                                                                             Član 8. 
U slučaju kašnjenja u obavljanju usluga, do kojeg je došlo krivicom odabranog ponuđača, isti će platiti 

ugovornu kaznu u skladu sa Zakonom o obligacionim odnosima u iznosu od 1% vrijednosti naručenih 

usluga, za svaki dan kašnjenja do urednog ispunjenja, s tim da ukupan iznos ugovorene kazne ne može 

prijeći 10% od ukupno ugovorene vrijednosti usluga koje su predmet narudžbe. Odabrani ponuđač je 

dužan platiti ugovorenu kaznu u roku od 7 (sedam) dana od dana prijema zahtjeva za plaćanje od 

ugovornog organa, u protivnom Ugovorni organ će umanjiti fakturu za navedeni iznos. 

 

OSTALE ODREDBE 
                                                                             Član 9. 
Za sve eventualne sporove koje ugovorne strane ne budu mogle riješiti sporazumno nadležan je sud u 

Sarajevu. 

      Član 10. 
Izmjene i dopune ovog Ugovora mogu se vršiti samo uz pismenu saglasnost ugovornih strana. 

 

      Član 11. 
Sastavni dio ovog Ugovora je ponuda Izvršioca broj:  03/18  od 08.01.2018. godine. 

 

 

 

 



      Član 12. 
Ugovor stupa na snagu danom potpisivanja i traje do ispunjenja obaveza koje su predmet ugovora.           

. 

 

ZAVRŠNE ODREDBE 
 

  Član 13. 
Ugovor je sačinjen u 6 (šest) istovjetnih primjeraka i to 2 (dva) za Izvršioca , 4 (četiri) za Naručioca. 

 

 

Zavod za zaštitu na radu Sarajevo                                             KJKP“RAD“ d.o.o. Sarajevo 
Direktor                 Direktor 
Dževad Hodžić                                                                           Selim Babić, dipl.ing.građ. 

 

 

 

 

 

 

 

 

 

 

 

 

 

 

 

 

 

 

 

 

                                                                                                               Broj 05-03-04-                        /18 

                                        Dana,  15.01.2018. godine 

 


